
ᐅᑯᓄᖓ: 
 
ᖃᐅᔨᑎᑦᑎᒋᐊᕈᑕᐅᓂᕐᒧᑦ:       ᐃᓱᒪᓕᐅᕈᑕᐅᔭᕆᐊᖃᕐᓂᖏᓐᓄᑦ: X 
 
ᐱᔾᔪᑎᖃᖅᑐᖅ: ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ 
ᑲᓇᑕᒥ - ᐱᒋᐊᖅᑎᑦᑐᒪᔭᖏᑦ ᑐᕙᐃᔪᐃᑦᑐᕐᒥ ᑕᕆᐅᕐᒥ ᓴᐳᓐᓂᐊᖅᑕᐅᓯᒪᕕᒃᓴᖓ 
 
ᖃᓄᖅ ᐱᕙᓪᓕᐊᓚᐅᕐᒪᖔᑦ:  
 
ᐃᖃᓗᓕᕆᔨᕐᔪᐊᑯᑦ ᑕᕆᐅᕐᒥᐅᑕᓕᕆᔨᒃᑯᓪᓗ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᓯᕗᒻᒧᒋᐊᖅᑎᑦᑎᔪᒪᕗᑦ 
ᑕᕆᐅᕐᒥ ᓴᐳᓐᓂᐊᖅᑕᐅᔪᓐᓇᖁᔨᓂᖅ ᐃᓚᖓᓂᒃ ᖁᑦᑎᒃᑐᒥᒃ ᐅᑭᐅᖅᑕᖅᑐᒥ ᐃᑎᔫᓂᐊᓗᐊᓂᒃ 
ᓯᑯᑐᖄᓗᖃᕐᕕᐅᕙᓂᕐᒥᒃ ᑕᐃᔭᐅᔪᒥᒃ “ᑐᕙᐃᔪᐃᑦᑐᕐᒥᒃ”. ᓴᐳᓐᓂᐊᑕᐅᓇᓱᒃᐳᖅ ᑕᒪᓐᓇ ᑐᕙᐃᔪᐃᑦᑐᖅ 
ᐱᔾᔪᑕᐅᓪᓗᑎᒃ ᐱᒻᒪᕆᐊᓘᓂᖏᑦ ᐊᕙᑎᖏᓪᓗ ᐊᕙᑎᒥᐅᑕᖏᓪᓗ ᑕᐅᕙᓂ, ᐊᒻᒪᓗ ᐃᓚᒋᔭᐅᕙᒃᑐᑦ 
ᐃᓄᐃᑦ ᐱᓕᕆᖃᑎᒌᒃᑐᓪᓗ ᐱᓕᕆᐊᖃᕐᓂᖏᑦ ᐊᒻᒪᓗ ᐅᓗᕆᐊᕈᓐᓇᕐᓂᖏᓐᓄᑦ 
ᐊᒥᓱᕈᖅᐸᓪᓕᐊᓇᔭᕈᑎᒃ ᐅᑭᐅᑕᖅᑑᑉ ᑕᕆᐅᕋᓗᐊᓂ ᐱᓕᕆᔪᓐᓇᖅᓯᓇᔭᖅᑐᑦ. 
ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ ᖃᓄᐃᓕᐅᕈᑎᖃᕐᓗᑎᒃ, ᐃᖃᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᔪᒪᖕᒪᑕ 
ᐊᑐᕈᒪᓂᖅ ᒥᓂᔅᑕᒧᑦ ᑎᓕᓯᔾᔪᑕᐅᔪᓐᓇᖅᑐᓂᒃ ᒪᓕᒐᖅᑎᒍᑦ ᐊᑐᕐᓗᑎᒃ ᑕᕆᐅᕐᒧᑦ ᒪᓕᒐᕐᓂᒃ 
ᖃᓄᐃᓕᐃᕐᕕᐅᑎᑦᑕᐃᓕᒪᒋᐊᕐᓗᒍ ᑕᒪᓐᓇ ᐃᓄᓕᒫᓄᑦ ᑕᓪᓕᒪᐅᓂᐊᖅᑐᓄᑦ ᐊᕐᕋᒎᓂᐊᖅᑐᓄᑦ. 
ᑕᒪᓐᓇ ᓴᓇᕐᕈᑕᐅᔪᓐᓇᕐᓂᖓ ᐊᑐᐃᓐᓇᐅᔪᓐᓇᖅᓯᓂᐊᖅᑐᖅ ᑭᓯᐊᓂ ᑕᐃᓐᓇ ᒪᓕᒐᕆᔭᐅᒐᓱᐊᖅᑐᖅ 
ᑲᓇᑕᒥ C-55 ᑲᓇᑕᒧᑦ ᒪᓕᒐᓕᐅᕐᕕᖕᒧᑦ ᐊᖏᕈᑕᐅᒍᓂ ᒪᓕᒐᓕᐊᕆᔭᐅᓗᓂ.  

 
 
ᑕᒪᓂ ᑎᓯᐱᕆ 2018-ᒥ ᐃᖃᓗᓕᕆᔨᕐᔪᐊᒃᑯᑦ ᐱᓇᓱᐊᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᐅᖃᐅᔾᔭᐅᔪᒪᓂᖅ ᓴᐳᓐᓂᐊᖅᑕᐅᔪᓐᓇᕋᔭᕐᓂᖅ ᐃᓚᖓᑦ ᖁᑦᑎᒃᑐᒥ ᑕᕆᐅᕌᓗᐊᓂ 
ᐃᑎᔪᓂᖏᓐᓂᒃ, ᓯᓚᑕᓃᑦᑐᓂᒃ ᓄᓇᕗᒻᒥ ᓄᓇᑖᕐᕕᐅᓯᒪᓂᕐᒥᒃ. ᑐᒃᓯᕋᐅᑎᒋᓚᐅᖅᑕᖏᑦ 
ᐱᓕᕆᐊᖃᕈᒪᕗᑦ ᐱᕙᓪᓕᐊᓂᕐᒥᒃ ᓴᐳᓐᓂᐊᕈᑎᒃᓴᓂᒃᓯᒪᔪᒪᓂᖅ ᐊᑐᕐᓗᑎᒃ ᑕᕆᐅᕐᒧᑦ ᒪᓕᒐᕐᔪᐊᕐᓂᒃ 
ᒥᓂᔅᑕᖓᓄᑦ ᑎᓕᔭᐅᓗᑎᒃ, ᑭᖑᓂᐊᖑᓪᓗ ᖃᐅᔨᒪᔾᔪᑎᒃᓴᓕᕆᓂᕐᒥᒃ (ᖃᐅᔨᓴᖅᑕᐅᓗᑎᒃ ᐊᒻᒪᓗ 
ᐊᑐᕐᓗᑎᒃ ᐃᓄᐃᑦ ᑲᐅᔨᒪᔭᑐᖃᖏᓐᓂᒃ) ᐃᓚᒋᔭᐅᔭᕆᐊᖃᖅᑐᓂᒃ ᐱᓕᕆᖃᑎᖃᕐᓗᑎᒃ, 
ᐸᕐᓇᒍᑎᖃᕐᓗᑎᒃ, ᐊᑯᓂᐅᓂᐊᖅᑐᒧᓪᓗ ᓴᐳᓐᓂᐊᕈᑎᒃᓴᕆᔭᐅᓂᐊᖅᑐᓂᒃ ᑐᑭᓕᐅᕐᓗᑎᒃ. ᑕᐃᔅᓱᒪᓂ 
ᑲᑎᒪᔨᑦ ᐊᑐᓕᖁᔭᓕᐅᓚᐅᕐᒪᑕ ᐃᖃᓗᓕᕆᔨᕐᔪᐊᒃᑯᑦ ᐃᓄᖕᓂᒃ ᑐᑭᓯᐊᕐᕕᖃᒃᑲᓐᓂᕆᐊᖃᕐᓂᖏᓐᓂᒃ.  
 
ᑭᖑᓂᐊᒍᑦ ᑕᒪᑐᒪ ᑲᑎᒪᓂᐅᓚᐅᖅᐳᑎᑦ, ᐱᓕᕆᔨᖏᑦ ᒥᕐᖑᐃᖅᓯᕐᕕᓕᕆᔨᒃᑯᓐᓂᒃ ᐊᒻᒪᓗ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᖃᑎᒌᒑᓱᐊᖃᑦᑕᓕᓚᐅᖅᐳᑦ ᐊᖏᕈᑎᒃᓴᖏᓄᓪᓗ ᑐᖓᕕᒃᓴᓂᒃ 



ᐊᖀᓗᑎᒃ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓂᒃ  ᑕᓪᓗᕈᑎᐅᑉ ᐃᒪᖓᓄᑦ 
ᓴᐳᓐᓂᐊᖅᑕᐅᓯᒪᕕᒃᓴᒧᑦ, ᑕᒪᐃᓐᓄᑦ ᐃᓚᒌᔭᐅᔪᓄᑦ ᐊᓯᖏᓄᓪᓗ, ᐱᓕᕆᐊᖑᖃᑦᑕᓚᐅᖅᑐᓂᒃ 
ᐃᓚᒋᔭᐅᓗᑎᒃ ᓄᓇᕗᑦ ᒐᕙᒪᑯᖏᑦ, ᓴᐳᓐᓂᐊᖅᑕᐅᓂᐊᕐᒪᑕ ᑐᕙᐃᒧᐃᑦᑐᖅ, ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᓪᓗᑎᒃ ᓴᐳᓐᓂᐊᕈᑕᐅᑲᐃᓐᓇᕐᓂᐊᖅᑐᑦ ᐋᕿᒋᐊᖅᑕᐅᖄᓚᐅᕐᓗᑎᒃ ᑕᕆᐅᕐᓄᑦ 
ᒪᓕᒐᐃᑦ. ᑕᒪᑐᒪᓂ ᑭᒡᓕᖃᕐᕕᐅᓂᖓ ᑕᒪᑐᒪᐅᑉ ᐅᖓᕆᐊᖅᑕᐅᓚᐅᖅᐳᖅ ᓄᓇᕗᒻᒥ 
ᓄᓇᑖᕐᕕᐅᓯᒪᓂᕐᒧᑦ, ᐃᓚᔭᐅᓗᓂ ᓯᒡᔭᖅᐸᓯᐅᓂᖏᓐᓄᑦ ᐃᒪᕐᓄᑦ ᐅᐊᖕᓇᖓᓂ ᐊᐅᓱᐃᑦᑑᑉ 
ᕿᑭᖅᑖᓗᐊᓂᒃ. (ᑕᑯᑎᑦᑎᔾᔪᑦ 1). ᐃᖃᓗᓕᕆᔨᕐᔪᐊᒃᑯᑦ ᒥᕐᖑᐃᖅᓯᕐᕕᓕᕆᔨᒃᑯᓪᓗ (ᑭᒡᒐᖅᑐᐃᓪᓗᑎᒃ 
ᑲᓇᑕᒥ), ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᖐᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᑎᓕᐅᖅᓯᒪᓕᖅᑐᑦ 
ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒎᑎᓂᖏᓐᓂᒃ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ ᐊᕙᑎᖓᓂᒃ 
ᑎᒃᑯᐊᖅᑕᐅᓯᒪᓂᕆᓂᐊᖅᑕᖓᓂᒃ ᑐᕙᐃᔪᐃᑦᑑᑉ. ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᕈᑦ ᐱᕕᒃᓴᖃᕈᑕᐅᖕᒪᑕ 
ᓴᕿᑎᑦᑎᔪᓐᓇᕐᓂᕐᒥᒃ ᑐᕙᐃᔪᐃᑦᑐᓕᕆᓂᕐᒧᑦ ᓇᓗᓇᐃᔭᐃᔩᑦ ᑲᑎᒪᔨᕋᓛᒃᓴᖏᓐᓂᒃ 
ᑭᒡᒐᖅᑐᐃᔨᖃᕐᓂᐊᖅᑐᓂᒃ ᑲᓇᑕᒥᒃ, ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᓇᓗᓇᐃᔭᐅᓂᐊᖅᑐᓂᒃ ᐊᔪᕐᓇᖏᓂᖏᓐᓂᒃ ᑐᑭᓯᓂᐊᕈᑕᐅᔪᓂᖏᑦ 
ᐊᑯᓂᐅᓂᐊᖅᑐᒧᒃ ᑕᕆᐅᖓᓂ ᓴᐳᓐᓂᐊᕈᑕᐅᔪᓐᓇᕐᓂᖏᓐᓂᒃ ᑐᕙᐃᔪᐃᑦᑐᒥᒃ. ᑲᑎᒪᕋᓚᑦᑕᐅᖅ 
ᓇᓗᓇᐃᔭᐃᔨᐅᓂᐊᕐᒥᔪᑦ ᐱᒋᐊᖅᑎᑕᐅᔪᒪᔪᓂᒃ ᐊᑐᖅᑕᐃᑲᐃᓐᓇᕈᓐᓇᕐᓂᐊᖅᑐᓂᒃ 
ᓴᐳᓐᓂᐊᖅᑕᐅᓂᖓᓄᑦ ᑐᕙᐃᔪᐃᑦᑑᑉ. ᐅᓂᒃᑳᖅᓯᒪᑦᑎᐊᖅᑐᑦ ᑕᐃᒃᑯᓂᖓ ᐱᒋᐊᖅᑎᑕᐅᔪᒪᒧᑦ 
ᑖᒃᑯᓇᓃᖃᑕᐅᕗᑦ ᑎᑎᖃᓂᒃ ᐱᒋᐊᖅᑎᑕᐅᔪᒪᔪᓂᒃ.    

 
 

 



ᑕᑯᑎᑦᑎᔾᔪᑦ 1. ᓄᓇᖑᐊᖅ (ᐃᒪᖑᐊᖅ) ᑐᕙᐃᔪᐃᑦᑐᒥᒃ ᐱᒋᐊᖅᑎᑕᐅᔪᒪᔪᑦ ᑕᕆᐅᕐᒥ ᐃᒪᕐᓂ 
ᓴᐳᓐᓂᐊᕐᓂᕐᒧᑦ ᒪᓕᒐᕐᓂᒃ  

 
 
 
ᑐᑭᓯᓂᐊᕐᕕᐅᓯᒪᒧᑦ 
ᐅᓪᓗᒥᒧᑦ ᑎᑭᓪᓗᒍ, ᐃᖃᓗᓕᕆᔨᕐᔪᐊᒃᑯᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᖃᐅᔨᒪᔾᔪᑎᒃᓴᓂᒃᓯᒪᓕᖅᑐᑦ 
ᑕᒪᒃᑯᓄᖓ ᐊᒻᒪᓗ ᑐᓴᖅᑎᑕᐅᔪᓪᓗᑎᒃ, ᐊᒥᓱᓂᒃ ᐃᓚᐅᖃᑕᐅᔭᕆᐊᖃᖅᑐᓂᒃ ᐊᒻᒪᓗ 
ᐱᓕᕆᖃᑎᒋᕙᒃᑕᖏᓐᓂᓗ ᐱᒋᐊᖅᑎᑕᐅᔪᒪᔪᓂᒃ ᐱᕙᓪᓕᐊᔪᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ ᑕᕆᐅᕐᒥᒃ 
ᓴᐳᓐᓂᐊᕈᑕᐅᑲᐃᓐᓇᕈᓐᓇᕐᓂᐊᖅᑐᓂᒃ ᑕᐅᕙᓂ ᑐᕙᐃᔪᐃᑦᑐᕐᒥ ᐱᕕᒃᓴᖃᕈᓐᓇᕐᓂᐊᕐᒪᑕ 
ᑲᑎᖅᓱᐃᔪᓐᓇᕐᓂᖏᓐᓂᒃ ᐊᒃᑐᖅᑕᐅᓯᒪᖏᓂᖏᓐᓂᒃ ᓱᓕ ᖃᐅᔨᓴᖅᑕᐅᔪᓂᒃ 
ᖃᐅᔨᒪᔾᔪᑎᒃᓴᕆᔭᐅᓂᐊᖅᑐᓂᒃ ᐊᒻᒪᓗ ᐅᖃᖃᑎᒌᓐᓇᕈᓐᓇᕐᓂᖏᓐᓄᑦ ᐊᐅᓚᑦᑎᔨᐅᖃᑕᐅᓂᕐᒧᑦ 
ᐃᓚᒌᒃᑐᓄᑦ ᐊᒻᒪᓗ ᐃᓚᒋᔭᐅᖃᑦᑕᕆᐊᖃᖅᑐᓄᑦ, ᐱᔾᔪᑎᖃᕐᓂᖏᓐᓂᒃ ᐊᑯᓂᐅᓂᐊᖅᑐᒧᑦ 
ᓴᐳᓐᓂᐊᖅᑕᐅᔾᔪᑎᒃᓴᓄᑦ ᐊᑐᖅᑕᐅᔪᓐᓇᖅᑐᓂᒃ. ᐊᑐᖅᑕᐅᓂᖏᑦ ᕿᓚᒥᐅᓂᖅᓴᖅ 
ᓴᐳᓐᓂᐊᖅᑕᐃᑲᐃᓐᓇᕈᑎᒃᓴᐃᑦ ᑐᖓᕕᖃᕐᓂᐊᖅᑐᑦ ᐊᑐᓕᖁᔭᓕᐊᕆᓂᐊᖅᑕᖏᓐᓂᒃ ᓇᓗᓇᐃᔭᐃᔩᑦ 
ᑲᑎᒪᔨᕋᓛᖏᓐᓄᑦ. 

ᓴᓂᐊᓂ ᕿᑭᖅᑕᓂ ᐃᓄᐃᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ, ᐃᓚᐅᖃᑦᑕᓚᐅᕐᒥᒧᑦ 
ᐱᓕᕆᖃᑎᒋᔭᐅᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓇᕗᑦ ᒐᕙᒪᐃᑦ, ᓄᓇᕗᑦ 
ᑐᓐᖓᕕᒃᑯᑦ, ᐃᓄᕕᐊᓗᐃᑦ ᓄᓇᖁᑎᖏᓐᓄᑦ ᑯᐊᐳᕇᓴᖏᓐᓂᒃ, ᐃᓄᕕᐊᓗᐃᑦ ᐆᒪᔪᓕᕆᓂᕐᒧᑦ 
ᑲᑎᒪᔨᕐᔪᐊᖏᓐᓂᒃ, ᐃᖃᓗᓕᕆᓂᕐᒧᑦ ᐊᐅᓚᑦᑎᔨᐅᑕᐅᔪᑦ ᑲᑎᒪᔨᕐᔪᐊᖏᑦ, ᓄᓇᑦᓯᐊᑉ ᒐᕙᒪᖏᑦ ᐊᒻᒪᓗ 
ᔪᑳᓐᒥᐅᑦ ᒐᕙᒪᑯᖏᑦ.  

ᐃᓚᐅᓕᓵᓚᐅᖅᑐᑦ ᓄᓇᓖᑦ ᖃᓂᓐᓂᖅᐹᖑᔪᑦ ᑕᐅᕗᖓ ᑐᕙᐃᔪᐃᑦᑐᕐᒧᑦ ᐱᒋᐊᓚᐅᖅᑐᑦ ᑕᒫᓂ ᐄᐳ 
2018-ᒥ.  ᒫᓐᓇᓴᕐᓕ, (ᕕᕗᐊᕆ 25-28, 2019), ᐃᖃᓗᓕᕆᔨᕐᔪᐊᒃᑯᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ 
ᑕᐃᒃᑯᐊᓗ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑎᓪᓗ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓇᓖᑦ ᐃᒃᐱᐊᕐᔪᖕᒥ, 
ᖃᐅᓱᐃᑦᑐᕐᒥ ᐊᒻᒪᓗ ᐊᐅᓱᐃᑦᑐᕐᒥ ᐅᖃᐅᓯᐅᓂᖏᓐᓄᑦ ᓴᐳᓐᓂᐊᕈᑎᒃᓴᐃᑦ ᐊᒻᒪᓗ ᑲᔪᓯᔪᒥᒃ 
ᖃᐅᔨᓴᖅᑕᐅᓂᕐᒧᑦ ᐱᒋᐊᖅᑎᑕᐅᓯᒪᔪᑦ ᑐᕙᐃᔪᐃᑦᑐᕐᒥ. ᑭᒡᒐᖅᑐᐃᔨᖏᑦ ᑕᒪᐃᓐᓂᒃ ᑖᒃᑯᓇᖓᑦ ᓄᓇᕗᑦ 
ᒐᕙᒪᐃᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐃᓚᐅᕙᓚᐅᖅᑐᑦ ᑲᑎᒪᓂᖏᓐᓂᒃ. ᐊᖑᓇᓱᒃᑏᑦ 
ᒥᑭᒋᐊᕐᓂᐊᖅᑎᓪᓗ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᓖ ᑕᒪᐃᓐᓂᒃ ᐱᖓᓱᓂᒃ ᑖᒃᑯᓇᖓᑦ ᐃᑲᔪᖅᓱᐃᓚᐅᕐᒥᔪᑦ 
ᑕᒪᐃᓐᓂᒃ ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ ᐊᒻᒪᓗ ᐊᑯᓂᐅᓂᐊᖅᑐᒧᑦ ᓴᐳᓐᓂᐊᕈᑎᒃᓴᐅᓂᐊᖅᑐᓂᒃ 
ᑐᕙᐃᔪᐃᑦᑐᕐᒥᒃ, ᐊᒻᒪᓗ ᑲᑎᖅᓱᖅᑕᐅᓂᖏᓐᓂᒃ ᖃᐅᔨᓴᖅᑕᐅᓯᒪᔪᓂᒃ ᖃᐅᔨᒪᔾᔪᑎᒃᓴᐃᑦ 
ᑐᑭᓯᐅᒪᔭᐅᑦᑎᐊᕆᐊᖃᕐᓂᖓᓄᑦ ᑕᐅᕙᓂ ᑐᕙᐃᔪᐃᑦᑑᓂᖅ. ᓄᓇᓕᖕᓄᑦ ᐃᓱᒪᓘᑕᐅᓂᖏᑦ 
ᑐᕙᐃᔪᐃᑦᑐᕐᒥᒃ ᐃᓚᖃᓚᐅᕐᒥᔪᑦ ᓈᒻᒪᒋᐊᖃᕐᓂᖏᓐᓂᒃ ᒪᓕᒐᓪᓗᑐᐃᑦ ᐱᔾᔪᑎᖃᖅᑐᑦ ᒥᑭᔫᑎᐅᓂᖅᓴᓂᒃ 
ᐊᒻᒪᓗ ᐊᖏᔫᑎᐅᓂᖅᓴᓂᒃ ᐅᒥᐊᕐᔪᐊᕐᓂᒃ ᐊᒃᑐᖅᑕᐅᑦᑕᐃᓕᒪᔭᕆᐊᖃᕐᓂᖏᓐᓄᑦ ᓯᑯᐃᑦ, ᑕᕆᐅᕐᒥᐅᑕᐃᑦ 
ᐆᒪᔪᖏᑦ ᐊᓯᖏᓪᓗ ᐆᒪᕙᖕᒥᔪᑦ ᐱᕈᖅᐸᒃᑐᓪᓗ ᑕᒪᒃᑯᐊ ᐱᓕᕆᕕᐅᓕᕋᔭᕋᑎᒃ ᓲᕐᓗ ᑕᒪᒃᑯᓄᖓ 
ᐅᖅᓱᐊᓗᒃᓴᖅᓯᐅᖅᑎᓄᓪᓗ ᒐᓴᓖᒃᓴᖅᓯᐅᖅᑎᓄᓪᓗ ᐊᒻᒪᓗ ᖃᐅᔨᓴᖅᑎᐅᕙᒃᑐᓄᓪᓗ. 



ᑕᐃᒪᓕ ᑖᓐᓇ ᑕᕆᐅᒻᒧᑦ ᐱᖁᔭᔾᔪᐊᖅ ᐊᔪᕈᓐᓃᖅᑎᑦᑎᔪᖅ ᓴᖅᑮᔪᓐᓇᕐᓂᕐᒥᒃ ᑕᕆᐅᒃᑯᑦ ᓴᐳᒻᒥᔭᐅᔪᒥᒃ ᓇᒥᑐᐃᓐᓇᖅ 
ᑕᕆᐅᖑᓂᐅᔪᒥᒃ, ᑲᓇᑕᐅᑉ ᒐᕙᒪᑐᖃᒃᑯᖏᑦ ᐊᖏᖃᓯᐅᑎᕗᑦ ᐱᑕᖃᕆᐊᖃᓐᓂᐊᑕ ᓴᐳᒻᒥᔭᐅᓂᖏᓄᑦ 
ᐃᒃᐱᖕᓂᖅᓴᕋᐃᑦᑐᑦ ᐆᒪᔪᑦ ᐊᐅᓚᓂᕆᓲᖏᑦ ᐃᓱᒪᒋᔭᐅᔭᕆᐊᖃᓐᓂᖏᑕᓗ ᐃᓗᒋᔮᑕ ᓯᕗᓂᑦᑎᒍᑦ ᐊᐅᓚᑦᑎᓂᕐᒥᒃ 
ᐅᖅᓱᐋᓗᒃᓴᖅᓯᐅᖅᑐᓄᑦ ᐳᓪᓚᐅᔭᒥᓪᓗ ᕿᓂᖅᑐᓄᑦ ᐅᐊᓕᓂᐅᑉ ᑕᕆᐅᖓᒍᑦ. ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ 
ᐃᓱᒪᒋᔭᖃᓲᑦ ᐃᓅᖃᑎᒌᑦ, ᑮᓇᐅᔭᓕᐅᕈᑏ ᐊᒻᒪᓗ ᐆᒪᔪᑦ ᐊᐅᓚᓂᕆᔮᓄᑦ ᑐᑭᓯᐅᒪᔾᔪᑎᖏᓐᓂᒃ ᐊᔾᔨᒌᖏᑦᑐᓂᒃ 
ᐱᔭᐅᓪᓗᑎᒃ ᓯᕗᓂᐊᑕ ᓴᐳᒻᒥᕆᔭᖃᓐᓂᐅᑉ ᑕᕆᐅᑉ ᐃᒪᖏᓂᒃ ᓴᖅᑮᓇᓱᒡᓗᑎᒡᓗ ᑕᕆᐅᒃᑯᑦ ᑲᔪᓰᓐᓇᕈᑎᒃᓴᖏᓄᑦ.  

ᐃᒃᐱᒋᔭᖃᖅᖢᑎᒃ ᑲᑐᔾᔨᖃᑎᖃᑦᑎᐊᕋᓱᓐᓂᒻᒥᒃ, ᑲᓇᑕᐅᑉ ᒐᕙᒪᑐᖃᒃᑯᖏᑦ ᐲᖅᓯᓚᐅᖅᑐᑦ ᐃᓂᒋᔭᖓᓂᒃ 
ᐃᓱᒫᓘᑕᐅᔪᖅ, ᑖᔅᓱᒪ ᙵᑦ ᑐᕙᐃᔪᐃᑦᑐᖅ ᖃᐅᔨᓴᕝᕕᐅᔪᖅ ᓇᓗᓇᐃᖅᑕᐅᓯᒪᔪᖅ ᑐᑭᓯᐅᒪᖃᑎᒌᖕᓂᒃᑯᑦ 
ᐊᖏᖃᑎᒌᒍᑎᒃᑯᑦ (ᑕᑯᔭᒃᓴᖅ 1). 

ᑐᒃᓯᕋᐅᑎᒋᔭᖓᑦ: 

ᐃᖃᓗᓕᕆᔨᕐᔪᐊᒃᑯᑦ ᐊᖏᖅᑕᐅᖁᔨᕗᑦ ᓴᕿᑎᑦᑎᔪᒪᓂᖅ ᓴᐳᓐᓂᐊᖅᑕᐅᓯᒪᕕᒃᓴᖓᓂᒃ ᑐᕙᐃᔪᐃᑦᑑᑉ, 
ᑎᒃᑯᐊᖅᑕᐅᓗᓂ ᑕᕆᐅᖓᓂ ᓴᐳᓐᓂᐊᖅᑕᐅᕕᒃᓴᒥᒃ ᐊᑐᕐᓗᑎᒃ ᒥᓂᔅᑕᒧᑦ ᑎᓕᔭᐅᔾᔪᑎᓂᒃ ᑕᐃᑰᓇ 
ᑕᕆᐅᕐᓄᑦ ᒪᓕᒐᕆᔭᐅᔪᑦ ᐋᕿᒋᐊᖅᑕᐅᓂᖓᓐᓄᑦ (ᒪᓕᒐᒃᓴᖅ ᑲᓇᑕᒥ C-55). ᒪᓕᒃᑕᐅᓗᑎᒃ 
ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᖏᑦ ᑎᑎᕋᖅᓯᒪᔪᑦ 9.3.2-ᒥ (ᓴᕿᑎᑦᑎᖃᑦᑕᖁᓐᓇᕐᓂᕐᒥᒃ ᐱᔪᑦ 
ᓴᐳᓐᓂᐊᖅᑕᐅᓯᒪᕕᐅᔪᓇᕐᓂᒃᒥ ᓄᓇᓂᒃ/ᐃᒪᕐᓂᒃ).  

 

ᐃᓱᒪᓕᐅᕈᑕᐅᖁᔭᐅᕗᑦ ᑕᒫᓂ July 3, 2019. 

 
ᓴᓇᔭᐅᔪᑦ ᐅᑯᓄᖓ:  ᕿᑎᖅᐸᓯᐊᓂᓗ ᐅᑭᐅᖅᑕᖅᑑᓂᖓᓂᓗ ᐊᕕᒃᑐᖅᓯᒪᓂᖏᓐᓂ - 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ 
ᐅᓪᓗᖓᓂ:  May 15, 2019 


